Nafarroako Parlamentuko Mahaiak, 2017ko apirilaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Miren Aranoa Astigarraga andreak aurkeztutako galdera, udal jabetzako lehen hezkuntzako lehen zikloko ikastetxeetan obrak egiteko deialdiari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko apirilaren 3an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeko foru parlamentari Miren Aranoa Astigarraga andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan:

2017rako Nafarroako Aurrekontu Orokorrei buruzko Foru Lege proiektuan partida bat jaso zen, 250.000 eurokoa, udal jabetzako 0-3 urteko haur hezkuntzako lehen zikloko ikastetxeetan obrak egiteko.

Ikusirik zein garaitan gauden, eta kontuan harturik gaur egun udalek ez dakitela ez noiz ez nolakoa izanen den udal jabetzako haur-eskoletan obrak egiteko laguntzen deialdia, eta aipatu obrak udako hilabeteetan egin behar direla nahitaez, ikastetxeen funtzionamendua ez eragozteko, gure talde parlamentarioak hauxe jakin nahi du:

Hezkuntza Departamentuaren aurreikuspenaren arabera, udal jabetzako haur hezkuntzako lehen zikloko ikastetxeetan obrak egiteko deialdia noiz argitaratuko da, eta nolakoa izanen da?

Iruñean, 2017ko martxoaren 30ean

Foru parlamentaria: Miren Aranoa Astigarraga

